
  S KLIMA ISCH Z WARM
D Gletscher tüe schmelze! – S Klima isch z warm! 
Mir schwitze und schwitze! Drum schlöh mir jetz Alarm. 
D Fisch si verdunschtet! S Plankton verpufft! 
Mir hei nüt me z frässe! Nur no warmi Luft! 
Mir Pinguine flüchte, ohni Pass und ohni Gäld. 
Zu Euch. Dir müesst üs hälfe! Süsch goht si under, d Wält!

      A AAA A AAA AHH!!  U UUU U UUU UHH!! 
      A AAA A AAA AHH!!  U UUU U und tschuld bisch DU!!

Doch bi Euch ischs nid besser!  Überall warmi Luft! 
Lueg nur mol im Gmeindrot, wie si dört läär verpufft. 
S Wasser wird giftig!  D Böim bringt me um! 
S het nur no EIS Mammut – das im Stadtpräsidium. 
Und jetz verschwindet s letschte Walross, und keine proteschtiert: 
He jo, Dir heits doch ghört: Jetz wird dr Wöfu pensioniert!

U UUU U UUU UHH!!

Melodie: Michael Jackson; Earth Song

  BANKE-UFSTAND IN ZÜRI!
Banke-Ufstand herrscht in Züri: 
Bänker trampe nang uf d Schwänz. 
Si löh nang heimlech lo beschatte, 
Und haue ab zur Konkurränz.

Umba umbarassa Umba umbarassa, 

Umba ee o ee o eee o ee o eee

Immer meh wird jetz au gschleglet 
Dasch im Verhaltenskodex greglet: 
Findsch im Büro wider Wanze

Gisch dim Nochber uf e Ranze	

Umba umbarassa Umba umbarassa, 

Umba Cree-dit Suisse o Credit Suisse Oje!  Oje!

E schlächte Ruef chasch nümm verbocke 
Au nid mit manischem Abzocke 
Dr Ruef als Bank wird suber büglet 
Wenn ei Chef dr ander prüglet.  

Umba umbarassa Umba umbarassa, 

Umba Cree-dit Suisse o Credit Suisse Oje!  Oje!

Und muesch se abgäh, dini Chrone 
Brchunnsch drfür 30 Millione. 
Das goht uf, hei d Cheffe gfunde 
S choscht üs nüt. Das zahle d Chunde.

Umba umbarassa Umba umbarassa, 

Umba Cree-dit Suisse o Credit Suisse ade! – Ade!

Melodie: Volkslied; Humba Humba Hassa

  CORONA
Chrank – Müed;  Läär! – Uuspumpt!  

D Scheiche si weich. Dr Mage chnurrt. S Portmonee isch läär. Uusgnoh!

So würkt s Corona – Virus 
I sir Soledurner Form. 
Si Würkig isch enorm. 
Wenn d Rächnig gsehsch, gschpürsch lang no s Gruuse: 
So chunnsch Du nach em Ässe us dr Chorooone use!

Melodie: Ennio Morricone; 
Spiel mir das Lied vom Tod

  DR ZUG
Lueg do! He! S chunnt e Zug! Uf dr Stross chunnt e Zug! 

S isch e Zug, s isch e schigge Zug, Yeah! 

Dä fahrt Dir i dim Auto diräkt vor e Bug!  

S isch e Zug, s isch e schigge Zug, Yeah!

So ne Scheiss! Do het s Gleis uf dr Stross! Nid nur eis!  

Für dä Zug, für dä schiggi Zug, Yeah!

Fahr ewägg! Mach e Satz! S chunnt e Zug! S het ke Platz me! 

Für Di und dä schiggi Zug, Yeah!

Flüchtet! S Lisi chunnt – BUMM! – Flüchtet! S Lisi chunnt – BUMM! –  

Scho z spot! S Lisi bummst!  –  S isch e Zug, s isch e schigge Zug, s isch e schigge Zug,  

s isch e Zug, s isch e schigge Zug, schigge Zuuuuug, Yeah!

Doch im ganze Riedholz isch me stolz uf dä Zug! 

Uf dä Zug, uf dä schiggi Zug, Yeah!

Gli chasch all Viertelstund mit em Hund uf Paris 

Mit däm Zug mit däm schigge Zug, Yeah!

D Garage hei Hochkonjunktur will s gäng chlöpft 

uf der Spur vo däm schigge Zug, Yeah!

Und wenns Dir öppis git isch dr Friedhof nid wit! 

Mit däm Zug, mit däm schigge Zug, Yeah!

Bättet! S Lisi chunnt – BUMM! – Bättet! S Lisi chunnt – BUMM! –  

Bättet! S Lisi bummst!  -  S isch e Zug, s isch e schigge Zug, s isch e schigge Zug,  

S isch e Zug, s isch e schigge Zug, s isch e schigge Zug,  

S isch e Zug, s isch e schigge Zug, s isch e schigge Zug,  

S isch e Zug, s isch e schigge Zuuuuuuuug!   BUMM!

Melodie: Albert Hammond; I’m a Train

Endlich wieder
gut schlafen.

  DON’T WORRY!
U u u u uuh uuuuuu, U uuuuuu, U uuuu !  
U u u u uuh uuuuuu, U uuuuuu, U uuuu ! 

Zimli giftig isch Nitrat	  
Mit gnue Nitrat machsch dr Spagat! 
--- Don’t worry! Be happy!	  
No besser würkt Ammonium: 
Mit däm bringsch jedes Omi um!	  
--- Don’t worry! Be happy!

U u u u uuh uuuuuu, Don’t worry!  U uuuuuu, Be happy! 
 U uuuu !  Don’t worry, be happy!

Vo Zuchu bis uf Recherswil 
Näh mir jetz Chlorothalonil

--- Don’t worry! Be happy! 
Gschpürsch es Würge i de Gen 
Isch s wäg em Perchlorethylen. 

--- Don’t worry! Be happy! 

Scho weni Atrazin cha s bringe: 
Durchfall quer dur Gerlafinge! 
--- Don’t worry! Be happy!

Kei Angscht!  Am Schluss isch d Dosis wichtig: 
Nur wenn gnue suuffsch de nimmt s di richtig! 
--- Don’t worry! - S isch gsund s Hahnewasser! 
S isch gsund!!

Melodie: Bobby McFerrin; Don’t worry be happy

  GENDER
I ha nur welle rasch go schiffe 
Paar Fraue hei bim WC demonschtriert. 
I ha zersch dänkt, die wei dört inne kiffe,

Doch die hei s Pissoir abmontiert!

Dr Huswart seit mer: 
«Dasch wäg däm ‘Gender’! – Jetz isch s passiert: 
Will jedes Pissoir  d Frau diskriminiert!»

S Ruth und s Evi wette zäme Chinder.	  
D Natur het se bis jetz diskriminiert. 
Si froge sich: Wie macht me s bi de Rinder? 
Und so het s funktioniert.

Si rüefe fröhlech: 
«Es Hoch em Spänder, wo produziert!   
Soomebank merci!  Die Bank räntiert!»

Dr Peter heisst  jetz Petra und isch Transi. 
Me het ne drum vor 3 Tag operiert. 
Dasch Päch, will geschter isch si Ma, dr Hansi 
Zur Lesbe konvertiert.

Är seit zum Dokter: 
«Return mi Ständer! - Return mi Ständer! - Return mi Ständer! ....»

Melodie: Elvis Presley; Return to sender

  2000 JAHRE SOLEDURN
«Doktor Silvan Freddi, Staatsarchiv: Von der Völkerwanderung bis zur Reformation.» 

«Doktor Andreas Affolter, Staatsarchiv: Von der Reformation bis zur Revolution» 
«Doktor Urban Fink: Bildung und Gesellschaft in der Solothurner Stadtgeschichte» 
«Geprägter Stolz: Solothurner Münzen aus 7 Jahrhunderten» 
«6. November: Einweihung der Alten Spitalapotheke im Alten Spital» 

«Solothurner Steinfreunde: 2000 Jahre Solothurner Stein – im Steinmuseum Solothurn!»

Das fägt wie ne More!!   Das heizt richtig ii!! 
Au dr Zitpunkt dä stimmt.  Jetz muess das Fescht si! 
Will: Hüür hei mer ne no – nöchscht Johr isch er furt! 
Dr Letscht vo de Stadtgründer:   Dr Konsul, dr Kurt!

Melodie: Ludwig van Beethoven; 3. Sinfonie, II. Marcia funebre [Adagio assai]

  BUTTI- - -WÄR?
Dä Butti tschitsch wo jetz als Trump–Nachfolger kandidiert 
Dä het ke Chance bi dene Wahle. Dä wird abserviert! 
Dä Typ isch diplomatisch, redt föif Sproche, het studiert!

Für dä Job isch dä hoffnigslos überqualifiziert!

Melodie: Kinderlied; Itsy Bitsy Spider

  BANKÜBERFALL
I ha deheim e chli Gäld. Verdient, nid gstole! 
Ha Angscht, das chönnt mol e Räuber cho hole.

Aber s Gäld schafft nid im Chleiderschrank. 
Drum chratz i s zäme und bringe s uf d Bank.

I warte bis off isch und bringe s a Schalter. 
Dört sitzt e bewaffnete Bankverwalter, 
Kassiert mini Stütz mit vil Gegrins, 
Zieht d Pistole: «Häre mit em Negativzins!!»

Dasch e Ba Ba Banküberfall, e Ba Ba Banküberfall! 
Es tuet üs leid, das muess so si:  Üsi Rändite isch süsch vil z chli!

Mis Gäld isch wägg. Zahle cha n i nit. 
Das heisst; I bruche ne Bankkredit. 
Dä am Schalter seit: «Gärn!» und foht a strahle, 
«Mir chöi nech drfür sogar Zinse zahle!»

I bi baff.  Cha das si?!  I froge ne nume: 
«Überchum i de jetz Gäld für dass i Gäld überchume?!» 
Är meint: «Jo, dasch scho nid optimal: 
Für üs wärs günschtiger, dir miechet e Banküberfall!»

Ba Ba Banküberfall, E Ba Ba Banküberfall 
Mach e Ba Ba Banküberfall!  Dr Wahnsinn isch immer und überall!

Melodie: Erste Allgemeine Verunsicherung; Ba-Ba-Banküberfall

